
Bosna i Hercegovina
Federacija Bosne i Hercegovine
TUZLANSKI KANTON
GRAD ŽIVINICE
- Gradonačelnik -
Broj:01/2-04-89-2774/2020
Dana, 18.11.2020. godine

Na osnovu člana 22., 363 i 364.Zakona o stvarnim pravima Federacije Bosne i Hercegovine ( "Sl.
novine FBiH",broj: 66/13 i 100/13),člana 2.,5.,7.,8 i 9. Pravilnika o postupku Javnog konkursa za
raspolaganje nekretnina u vlasništvu Federacije BiH,kantona,općina i gradova ("Sl.novine
FBiH",broj:17/14),člana 106. Statuta Grada Živinice ("Sl.gl. Grada Živinice br. 5/19),člana 5.stav 2.Odluke
o građevinskom zemljištu Grada Živinice( "Sl. gl. Grada Živinice" broj: 12/2020) i pravosnažne Odluke
Gradskog vijeća Živinice o načinu i uvjetima raspolaganja nekretninama u vlasništvu Grada Živinice broj:06-
04-3200/2020 od 04.06.2020 godine ( "Sl. gl. Grada Živinice" broj: 12/2020),Gradonačelnik Grada Živinice
raspisuje:

PONOVNI JAVNI OGLAS
o prodaji nekretnina u vlasništvu Grada Živinice

putem javnog nadmetanja-licitacije

I. PREDMET PRODAJE I SVRHA:
Grad Živinice prodaje nekretnine označene kao: k.č.br. 1686/1 zv. "Bašta",dvorište 176 m2,oranica/njiva

1 klase 184 m2 ( ukupna površina 360 m2),k.č.br.1680/5 zv. "Do puta",nekategorisani put površine 116 m2 ,
k.č.br.1678/11 zv. "Gradilište",oranica/ njiva 3 klase površine 69 m2 i k.č.br. 1687/4,zv. "Bašta",oranica/
njiva 2 klase površine 28 m2,sve upisane u p.l.br. 464 K.O. Živinice Grad na ime Grada Živinice sa dijelom
1/1 ,a po zemljišnoknjižnom stanju upisa odgovaraju im parcele označene kao k.č.br. 1686/1,1680/5,1678/11
i 1687/4 K.O. Živinice Grad,sve upisane u el. z.k.ul. br. 3362,2213 i 10250 K.O Živinice Grad kao vlasništvo
Grada Živinice sa dijelom 1/1,bez upisanog tereta,radi izgradnje stambeno-poslovnog objekta-kolektivnog
stanovanja.
II. USLOVI PRODAJE NEKRETNINA:
Predmetno zemljište Grad Živinice će prodati putem javnog nadmetanja-licitacije prema uslovima
određenim u rješenju o lokacijskoj informaciji koje je doneseno od Službe za urbanističko
planiranje,komunalne,geodetske i imovinsko-pravne poslove -Odsjek za urbanističko planiranje broj:
04/11-19-Sl/20-1 od 05.05. 2020 godine,i to:
- Dimenzije objekta: u okviru građevinske parcele br. 1156,max 18,00 m x 16.85 m ( zemljišna površina
objekta je P= 275,85 m2,

- Spratnost: P+ 6+M,
- Planirana izgradnja ne smije biti u suprotnosti sa postavkama Izmjene i dopune Regulacionog plana
“ Riba” Živinice,

- Formirati građevinsku parcelu br. 1156 u skladu sa Izmjenom i dopunom Regulacionog plana
“ Riba” Živinice u površini cca P= 573 m2,

- Izvršiti uređenje planirane građevinske parcele na način da se obezbijedi priključak na vodovodnu,
kanalizacionu,električnu,ptt i ostalu infrastrukturnu mrežu,u skladu sa uslovima nadležnih službi,

- Inžinjersko-geoološki uslovi: temeljenje građevine sa aspekta inžinjersko-geoloških i geomehaničkih
karakteristika tla,definisati na osnovu uslova pribavljenih potrebnim geomehaničkim ispitivanjima ili
statičkim proračunima temeljenja objekta sa odgovarajućom mehaničkom otpornošću,stabilnošću
i sigurnošću tla,

- Namjena objekta:stambeno-poslovni-kolektivno stanovanje,
- Površina planiranih građevinskih parcela prikazana je na Izvodu iz Regulacionog plana "Riba"Živinice
koji je sastavni dio ovog rješenja i veličine je građevinske parcele br. 1156 cca P= 573 m2,

- Putna komunikacija građevinskih parcela prikazana je na Izvodu iz Regulacionog plana "Riba" Živinice
koji je sastavni dio ovog rješenja,

- Parcele se nalaze u Prvoj zoni gradskog građevinskog zemljišta,

- Svi ostali urbanističko-tehnički uslovi precizirat će se u postupku dopune lokacijske informacije na zahtjev
investitora nakon ispunjenja prethodnih uslova.

- Zainteresovane osobe koje budu stekle pravo vlasništva,zatražit će dopunu rješenja o lokacijskoj
informaciji sa svim potrebnim podacima koji su relevantni za odobravanje građenja.
Osnovni kriterij za izbor najpovoljnijeg ponuđača je visina ponuđene cijene postignute u postupku javnog
nadmetanja.
Postupak javnog nadmetanja provest će Komisija imenovana rješenjem Gradonačelnika u skladu sa
Pravilnikom o postupku javnog konkursa za raspolaganje nekretninama u vlasništvu Federacije Bosne i
Hercegovine,kantona,općina i gradova ("Sl. novine FBiH",broj: 17/14).
Kupac predmetnih nekretnina,obavezan je da najkasnije u roku od 15 dana od dana potpisivanja
kupoprodajnog ugovora,zatraži od Službe za urbanističko planiranje,komunalne,geodetske i imovinsko-
pravne poslove grada Živinice(Odsjek za urbanističko planiranje) dopunu rješenja o lokacijskoj informaciji,
te da u daljnjem roku od 12 ( dvanaest)mjeseci pribavi odobrenje za građenje i da u roku od 24
( dvadesetčetiri)mjeseca od dana pravosnažnosti odobrenja za građenje završi izgradnju planiranog objekta u
skladu sa odobrenim urbanističko-tehničkim uslovima od nadležne službe i pribavi upotrebnu dozvolu za
objekat.
Na prvoj licitaciji predmetne nekretnine se ne mogu prodati ukoliko ne budu učestvovala najmanje 2 ( dva)
ponuđača sa urednim i blagovremenim prijavama.
Ukoliko ne uspije prva licitacija,licitacija se ponavlja,a ako ne uspije ni ponovljena licitacija,prodaja
predmetnih nekretnina može se izvršiti neposrednom pogodbom,ali ne ispod procijenjene vrijednosti
nekretnina od strane stalnog sudskog vještaka arh. struke Mujagić Nusreta iz Kovača po nalazu i mišljenju
sačinjenom dana 02.06. 2020 godine.
Najpovoljniji učesnik licitacije dužan je da uplati cjelokupan iznos postignute kupoprodajne cijene,umanjen
za iznos položenog depozita,najkasnije u roku od 5 ( pet) dana,a predaja nekretnina u posjed kupca izvršiće
se najkasnije u roku od 15 (petnaest) dana od dana uplate kupoprodajne cijene.
Upis prava u katastru i zemljišnoj knjizi izvršiće se nakon što prodavac priloži dokaz o isplati cjelokupnog
iznosa kupoprodajne cijene.
Prije donošenja rješenja o odobrenju za građenje kod nadležne službe, investitor je dužan platiti naknadu po
osnovu prirodnih pogodnosti-rentu i naknadu za uređenje zemljišta.
U ugovoru o kupoprodaji predmetnih nekretnina,kupac je obavezan dati saglasnost sa upisom tereta u
zemljišnoj knjizi i ograničenja na kupljenoj nekretnini u cilju ispunjenja naprijed navedenih uslova
kupoprodaje,i to putem zabilježbe zabrane otuđenja i opterećenja kupljene nekretnina bez pisane saglasnosti
prodavca,do izdavanja odobrenja za upotrebu objekta koji će se graditi i njegovog upisa u zemljišnu knjigu i
katastar,a prodavac je obavezan da izda saglasnost za brisanje zabilježbe ako kupac u cjelosti ispuni svoje
obaveze.
Ako kupac u cjelosti ispuni sve obaveze iz ugovora o kupoprodaji predmetnih nekretnina i o tome posjeduje
dokaze,Služba za urbanističko planiranje,komunalne,geodetske i imovinsko-pravne poslove(Odsjek za
geodetske i imovinsko-pravne poslove) će po zahtjevu kupca provesti postupak iz svoje nadležnosti vezano
za brisanje tereta u zemljišnoj knjizi.
Po okončanju postupka licitacije,nakon pribavljanja mišljenja Gradskog pravobraniteljstva-pravobranilaštva
Živinice,Gradonačelnik će sa najpovoljnijim ponuđačem zaključiti ugovor o kupoprodaji nekretnina,koji će
biti u formi notarski obrađene isprave i kojim će se regulisati međusobna prava i obaveze ugovornih strana.
U slučaju neispunjenja uslova navedenih u ugovoru,Grad Živinice zadržava pravo raskida ugovora i vraćanje
nekretnina u vlasništvo i posjed Grada.
Pokretanje postupka za sporazumni raskid ugovora kod notara ili raskid ugovora putem suda u slučaju
nemogućnosti sporazumnog rješenja prouzrokovane štete,kada je u pitanju Grad Živinice kao prodavac
nekretnina,u nadležnosti je Gradskog pravobraniteljstva-pravobranilaštva Živinice kao zakonskog zastupnika
Grada Živinice,koje je dužno da prati provođenje uslova iz ugovora i da blagovremeno pokrene odgovarajući
postupak.
Sve troškove vezano za notarsku obradu ugovora,troškove provođenja ugovora u katastru i zemljišnoj
knjizi,plaćanja poreza na promet nepokretnosti i druge troškove u cjelosti snosi kupac.



3.
III. CIJENA NEKRETNINA:
Početna cijena nekretnina koje su predmet prodaje putem javnog nadmetanja-licitacije iznosi 450,00 KM po
1 m2,što za ukupnu površinu od 573 m2 iznosi 257.850,00KM ( dvjestopedesetsedamhiljadaosamstopedeset
konvertibilnih maraka),koja je utvrđena stručnim nalazom i mišljenjem stalnog sudskog vještaka arh. struke
Mujagić Nusreta iz Živinica,sačinjenim dana 02.06. 2020 godine.
Najpovoljniji učesnik licitacije dužan je da uplati cjelokupan iznos postignute kupoprodajne cijene,umanjen
za iznos položenog depozita,najkasnije u roku od 5 ( pet) dana od dana zaključenja kupoprodajnog ugovora
kod notara,a predaja nekretnina u posjed kupca izvršiće se najkasnije u roku od 15 (petnaest) dana od dana
uplate kupoprodajne cijene.
IV. NAČIN POLAGANJA KAPARE:
Za učešće na licitaciji,učesnik licitacije je dužan da uplati depozit u iznosu od 10 % od početne cijene
zemljišta po procjeni imenovanog vještaka,što iznosi:25.785 KM (dvadesetpethiljadasedamstoosamdesetpet
konvertibilnih maraka),na žiro račun Grada Živinice od Sberbank filijala Živinice broj:1404030310000630-
Sredstva za otkup nacionalizovanog zemljišta Grada Živinice,te da uz prijavu priloži dokaz o uplati
depozita( originalan primjerak uplatnice).
Učesniku licitacije čija ponuda bude odabrana kao najpovoljnija,položeni iznos će se uračunati u
kupoprodajnu cijenu nekretnina.
Ukoliko učesnik licitacije čija ponuda bude izabrana kao najpovoljnija,iz bilo kojeg razloga odustane od
učinjene ponude ili od zaključenja ugovora o prodaji nekretnina,gubi pravo na povrat položenog depozita.
Učesniku licitacije koji ne bude izabran kao najpovoljniji ponuđač izvršit će se povrat položenog depozita u
roku od 8 (osam) dana od dana zaključenja postupka javnog nadmetanja.
Na prvoj licitaciji predmetne nekretnine se ne mogu prodati ukoliko ne budu učestvovala najmanje 2 ( dva)
ponuđača sa urednim i blagovremenim prijavama.
Ukoliko ne uspije prva licitacija,licitacija se ponavlja,a ako ne uspije ni ponovljena licitacija,prodaja
predmetnih nekretnina može se izvršiti neposrednom pogodbom,ali ne ispod procijenjene vrijednosti
nekretnina od strane vještaka arh. struke Mujagić Nusreta iz Kovača.
Učesnici licitacije u postupku kada se započne javno nadmetanje -licitacija ne mogu ponuditi manji iznos od
1,00 KM/m2.
V. PRAVO UČEŠĆA NA LICITACIJI,ROK ZA PODNOŠENJE PRIJAVA I IDENTIFIKACIJA
UČESNIKA:
Pravo učešća na licitaciji imaju pravna i fizička lica.
Pravo učešća na licitaciji imaju dva ili više fizičkih odnosno pravnih lica po osnovu ugovora o zajedničkoj
gradnji objekta,obrađenog i ovjerenog od strane notara,koje su dužne uz prijavu priložiti dokaz o tome.
Rok za podnošenje prijava i potrebne dokumentacije je 15(petnaest) dana od dana objavljivanja oglasa u
dnevnim novinama "Oslobođenje",Web stranici Grada Živinice i na Oglasnoj tabli Grada Živinice.
Prijave se predaju na protokol Šalter sale u I zgradi Grada Živinice ili putem pošte-preporučenom pošiljkom.
Lica čija prijava i potrebna dokumentacija ne bude dostavljena u naznačenom roku nemaju pravo učešća na
licitaciji,što će biti navedeno u zapisniku Komisije za provođenje postupka licitacije.
Ukoliko učesnici licitacije prilože nepotpunu dokumentaciju,a priložili su dokaz o uplaćenom depozitu-
kapari,neće imati pravo učešća u javnom nadmetanju i uplaćeni iznos depozita-kapare biće im vraćen.
U pismenoj prijavi za učešće na licitaciji za fizička lica navesti: ime i prezime,adresu stanovanja,broj
telefona,naziv nekretnine za koju se odnosi prijava,priložiti ovjerenu fotokopiju lične karte i potpisati
prijavu,a ako je učesnik obrtnička radnja kao fizičko lice,osim podataka o nazivu,adresi radnje,broj telefona i
potpisa ovlaštene osobe ovjerenog pečatom radnje, priložiti ovjerenu fotokopiju lične karte za osobu koja
zastupa obrtničku radnju i ovjerenu fotokopiju rješenja o obavljanju samostalne djelatnosti/obrta.
Pravna lica su u pismenoj prijavi za učešće na licitaciji dužna navesti:naziv,sjedište,broj telefona,priložiti
dokaz o ID i PDV broju (ako pravno lice nije obveznik PDV-a priložiti uvjerenje od Uprave za indirektno
oporezivanje ne starije od 30 dana od dana podnošenja prijave),naziv nekretnine na koju se odnosi
prijava,potpis ovlaštenog lica ovjeren pečatom i priložiti fotokopiju Izvoda iz sudskog registra za pravna
lica iz novijeg perioda( zadnja promjena podataka u sudskom registru) sa podacima o osobi ovlaštenoj za
zastupanje pravnog lica,koja je ovjerena kod notara.
Uz podnešenu prijavu obavezno priložiti:dokaz o uplaćenoj kapari od 10%(originalan primjerak uplatnice).



4.
Zastupnici pravnih lica,odnosno punomoćnici učesnika na licitaciji,obavezni su dati na uvid Komisiji
ličnu/osobnu iskaznicu.
Punomoćnici su dužni priložiti notarski obrađenu punomoć,a sva ostala dokumentacija mora se dostaviti u
ovjerenim fotokopijama od notara.
Ukoliko učesnici licitacije prilože nepotpunu dokumentaciju,sa njihovim prijavama postupat će se kao sa
neblagovremeno podnešenim prijavama.
Uredno kovertirane prijave sa naznakom "Prijava na Javni oglas o prodaji nekretnina u vlasništvu Grada
Živinice u svrhu izgradnje stambeno-poslovnog objekta kolektivnog stanovanja Blok IV-NE OTVARATI".
Na poleđini koverte obavezno naznačiti ime i prezime,odnosno naziv firme,kontakt telefon.
Prijave dostaviti preporučeno poštom ili neposredno na protokol Službe za opću upravu,društvene djelatnosti
boračko-invalidsku zaštitu i raseljene osobe grada Živinice,na adresu:
GRAD ŽIVINICE
KOMISIJA ZA PROVOĐENJE JAVNOG OGLASA
Ul. Alije Izetbegovića b.b.
75270 Živinice,BiH.
VI. DATUM I MJESTO ODRŽAVANJA LICITACIJE:
Prodaja predmetnih nekretnina obavit će se putem javnog nadmetanja-licitacije dana 09.12.2020
godine( srijeda) u prostorijama Grada Živinice ( Velika sala Gradskog vijeća Živinice),sa početkom u
09,00 sati.
Ukoliko dođe do promjene termina održavanja licitacije,podnosioci prijava blagovremeno će biti obaviješteni.
VII. OSTALO
Javni oglas o prodaji predmetnih nekretnina objavit će se u dnevnim novinama "Oslobođenje",na Web
stranici Grada Živinice i na Oglasnoj tabli Grada Živinice.
Ukoliko Javni oglas ne bude istovremeno objavljen,kao rok objave Oglasa računa se datum zadnje objave
Oglasa.
Grad Živinice ne snosi nikakve troškove ponuđača po ovom oglasu,te zadržava pravo da ovaj oglas poništi i
ne snosi nikakvu odgovornost prema učesnicima u postupku javnog nadmetanja.
Zainteresovana lica mogu izvršiti razgledanje predmetnih nekretnina i izvršiti uvid u dokumentaciju o
vlasništvu,posjedništvu i dr. kod Odsjeka za geodetske i imovinsko-pravne poslove,u vremenu od 12,00 do
14,00 sati u službenim prostorijama Grada Živinice br.54 i 63. i dobiti potrebne informacije na telefon: 035
743 364,kao i tražiti dodatne informacije u vezi urbanističko-tehničkih uslova za izgradnju objekta na
predmetnim nekretninama u Službi za urbanističko planiranje, komunalne,geodetske i imovinsko-pravne
poslove grada Živinice(Odsjek za urbanističko planiranje) svakim radnim danom od 08-16,00 sati od dana
objavljivanja Javnog oglasa do zadnjeg dana isteka roka za dostavljanje ponuda.

Gradonačelnik
______________________
dr.sc.Samir Kamenjaković


